
தினமணி        29.09.2014

வணிக நிறுவன குப்பைகளை அகற்ற சேவை வரி நிர்ணயம்

மதுரை மாநகராட்சிப் பகுதியிலுள்ள நட்சத்திர விடுதிகள், உணவகங்கள், திருமண
மண்டபங்கள், மருத்துவமனைகள் உள்ளிட்ட அனைத்து வணிக நிறுவனங்களுக்கும்
குப்பைகளை அகற்ற மாநகராட்சி சேவை வரி நிர்ணயம் செய்துள்ளது.

இது தொடர்பாக நடைபெற்ற மாநகராட்சி மாமன்றக் கூட்டத்தில் ஆணையர் சி.கதிரவன்
கொண்டு வந்த தீர்மானம் வருமாறு:

மதுரை மாநகராட்சிப் பகுதியில் தினமும் 700 முதல் 720 மெட்ரிக் டன் குப்பைகள்
சேகரமாகின்றன. இக்குப்பைகள் சேகரிக்கப்பட்டு, வாகனங்கள் மூலமாக வெள்ளைக்கல்
குப்பை சேகரிப்பு மையத்திற்கு கொண்டு செல்லப்படுகிறது. அங்கு குப்பைகள்
மக்கும் மற்றும் மக்காத குப்பைகளாக பிரிக்கப்பட்டு, உரம் தயாரிக்கப்படுகின்றது.

இந்த குப்பைகளை அகற்றும் பணிக்கு துப்புரவு பணியாளர்கள் மற்றும்
மேற்பார்வையாளர்கள் ஊதியம், டீசல் செலவினம், வாகனங்கள் பராமரிப்பு செலவினம்
மற்றும் வெள்ளைக்கல் குப்பை சேகரிப்பு மைய மாதாந்திர பராமரிப்பு செலவினம் என
ஆண்டுக்கு ரூ.45.62 கோடி செலவாகிறது. இதனால், அத்தியாவசியப் பணிகளை
மேற்கொள்வதில் நிதிப் பற்றாக்குறை ஏற்படுகிறது. இதை கருத்தில் கொண்டு வணிக
நிறுவனங்களுக்கு குப்பைகளை அகற்ற சேவை வரி நிர்ணயம் செய்யப்படுகிறது.

இதன்படி நிர்ணயிக்கப்பட்டுள்ள சேவை வரி விவரம்(நாள் ஒன்றுக்கு):

உணவு விடுதி மற்றும் உணவகங்கள்: வகுப்பு ஏ-நட்சத்திர வகுப்பு-ரூ.500, வகுப்பு
பி-(21 மேஜைகளுக்கு மேல்)-ரூ.200, வகுப்பு சி-(11 முதல் 20 மேஜைகள் வரை)-ரூ.100,
வகுப்பு டி-(10 மேஜைகள் வரை)-ரூ.50.

திருமண மண்டபம்: வகுப்பு ஏ-(5,000-ம் ச.அடிக்கு மேல்)-ரூ.100, வகுப்பு பி-(4001-5,000
சஅடி வரை)-ரூ.75, வகுப்பு சி-(3001-4,000 சஅடி வரை)-ரூ.55, வகுப்பு டி-(2001-3,000
ச.அடி வரை)-ரூ.45, வகுப்பு இ-(2,000 சதுரடிக்குள்)-ரூ.25.

மருத்துவமனைகள்: வகுப்பு ஏ-(50 படுக்கைகளுக்கு மேல்)-ரூ.500, வகுப்பு பி-(21
முதல் 50 படுக்கைகள் வரை)-ரூ.200, வகுப்பு சி-(11 முதல் 20 படுக்கைகள்
வரை)-ரூ.100, வகுப்பு டி-(10 படுக்கைகள் வரை)-ரூ.50.

தங்கும் விடுதிகள்: வகுப்பு ஏ-நட்சத்திர வகுப்பு-ரூ.500, வகுப்பு பி-(50 அறைகளுக்கு
மேல்)-ரூ.300, வகுப்பு சி-(21 முதல் 50 அறைகள் வரை)-ரூ.200, வகுப்பு டி-(11 முதல் 20
அறைகள் வரை)-ரூ.100, வகுப்பு இ-(10 அறைகள் வரை)-ரூ.50.

திரையரங்குகளுக்கு ரூ.500, தொழில் மற்றும் அலுவலக வளாகங்களுக்கு ரூ.150, சிறு

 1 / 2



வணிக நிறுவன குப்பைகளை அகற்ற சேவை வரி நிர்ணயம் | ...

Written by Administrator
Monday, 29 September 2014 12:05 - 

தொழில் நிறுவனங்களுக்கு ரூ.75, பிற சிறு நிறுவனங்களுக்கு ரூ.50.

சந்தை வளாகங்கள் (மார்க்கெட், ஷோரூம், ஷாப்பிங் மால்): வகுப்பு ஏ-(2,000
சதுரஅடிக்கு மேல்)-ரூ.500, வகுப்பு பி(1001-2000 சதுரஅடிக்குள்)-ரூ.300, வகுப்பு
சி-(501 முதல் 1000 சதுரடிக்குள்)-ரூ.200, வகுப்பு டி-(250-500 சதுர அடி வரை)- ரூ.100,
வகுப்பு இ-250 சதுரடிக்குள்-ரூ.50 நிர்ணயம் செய்து வசூல் செய்வதற்கு மான்ற
அனுமதி கோரப்படுகிறது, என தெரிவித்தார். இத்தீர்மானம் ஏகமனதாக
நிறைவேற்றப்பட்டது.

